
KONDISYON, DWA AK RESPONSABLITE YO

Depi mwen ranpli epi siyen aplikasyon sa a, mwen aplike pou 
Medicaid, Family Health Plus, ak Child Health Plus. Mwen rekonèt y 
ap voye aplikasyon sa a, avi yo ak lòt enfòmasyon sipò nan pwogram 
(yo) mwen vle aplike a. Mwen dakò pou yo divilge enfòmasyon 
pèsonèl mwen ak enfòmasyon finansye mwen ki nan aplikasyon sa 
a, ak nenpòt lòt enfòmasyon ki nesesè pou yo detèmine si mwen 
kalifye pou pwogram sa yo. Mwen rekonèt yo ka mande mwen pou bay 
plis enfòmasyon. Mwen dakò pou mwen rapòte imedyatman nenpòt 
chanjman nan enfòmasyon ki nan aplikasyon  
sa a.

• 	� Mwen rekonèt mwen dwe bay enfòmasyon ki nesesè pou pwouve 
kalifikasyon mwen pou chak pwogram. Si mwen pa t kapab jwenn 
enfòmasyon yo pou Medicaid oswa Family Health Plus, m ap fè distri 
sèvis sosyal la konnen sa. Distri sèvis sosyal la ka gen posiblite pou 
ede mwen jwenn enfòmasyon yo.

• 	� Si mwen aplike nan yon kote ki pa depatman sèvis sosyal, epi si yo 
jwenn pitit mwen pa kalifye pou Medicaid avèk aplikasyon sa a, 
mwen kapab kontakte depatman sèvis sosyal zòn nan pou wè si pitit 
mwen yo kalifye pou Medicaid pou lòt rezon.

•	� Mwen rekonèt travayè ki nan pwogram kote manm fanmi mwen yo 
oswa mwen aplike a ka verifye enfòmasyon mwen bay yo pou 
aplikasyon sa a. Ajans ki alatèt pwogram sa yo ap konsève 
enfòmasyon sa yo an sekrè dapre 42 U.S.C. 1396a (a) (7) ak 42  
CFR 431.300-431.307, epitou dapre nenpòt lwa ak règleman federal 
ak leta.

• 	� Depi mwen aplike pou Child Health Plus, mwen dakò pou peye 
kotizasyon prim ki anvigè Eta New York pa peye a.

• 	� Mwen rekonèt Medicaid, Family Health Plus, ak Child Health Plus p 
ap peye depans medikal asirans lan oswa yon lòt moun sipoze peye, 
epi mwen rekonèt si mwen aplike pou Medicaid oswa pou Family 
Health Plus, mwen bay ajans lan tout dwa mwen pou chèche epi 
resevwa sipò medikal yon madanm/mari oswa paran moun ki poko 
gen laj 21 ane, epitou mwen bay dwa mwen pou yo chèche epi 
resevwa peman twazyèm pati pou tout tan m ap resevwa  
avantaj yo.

• 	� M ap aplike pou nenpòt reklamasyon pou avantaj asirans sante 
oswa pou avantaj asirans aksidan oswa pou nenpòt lòt resous mwen 
gen dwa pou resevwa. Mwen rekonèt mwen gen dwa pou mande 
rezon valab pou mwen pa kolabore nan itilize asirans sante si 
itilizasyon li kapab lakòz domaj pou sante oswa sekirite mwen oswa 
pou sante oswa sekirite yon moun mwen gen responsablite legal 
sou li.

• 	� Mwen rekonèt kalifikasyon mwen pou pwogram sa yo p ap afekte 
mwen akòz ras mwen, koulè mwen oswa peyi kote mwen sòti. Mwen 
rekonèt tou selon kondisyon chak pwogram apa, laj mwen, sèks 
mwen, andikap mwen oswa kondisyon sitwayènte mwen ka 
reprezante yon faktè pou si mwen kalifye oswa pou si mwen  
pa kalifye.

• 	� Mwen rekonèt si pitit mwen sou Medicaid oswa sou Family Health 
Plus, li kapab jwenn swen sante jeneral prensipal ak swen sante pou 
prekosyon, ansanm avèk tout tretman ki nesesè nan Child/Teen 
Health Program. Mwen kapab jwenn plis enfòmasyon sou pwogram 
sa a nan depatman sèvis sosyal zòn nan.

• 	� Mwen rekonèt si yon moun fè espre pou bay manti oswa pou kache 
laverite pou li kapab resevwa sèvis yo nan pwogram sa yo, moun sa 
a fè yon krim, li kapab jwenn sanksyon federal ak sanksyon leta, li ka 
gen pou remèt kantite lajan avantaj li resevwa yo, epitou li ka gen 

pou peye sanksyon sivil. New York State Department of Tax and 
Finance gen dwa pou revize enfòmasyon sou revni ki nan fòm sa a.

NIMEWO SOCIAL SECURITY
Child Health Plus: SSN yo pa obligatwa pou antre nan Child Health 
Plus. Si li disponib, l ap genyen li ladan pou timoun ki aplike pou 
Child Health Plus. Medicaid, oswa Family Health Plus: SSN yo 
obligatwa pou tout moun ki aplike, sof si moun nan ansent oswa si 
li se yon etranje ki pa kalifye. SSN yo pa obligatwa pou moun lakay 
mwen ki pa aplike pou avantaj yo. Mwen rekonèt sa obligatwa dapre 
Lwa Federal nan 42 U.S.C. 1320b-7 (a) epi dapre règleman Medicaid 
nan 42 CFR 435.910. Yo itilize SSN yo nan anpil fason, nan depatman 
sèvis sosyal (DSS) epi ant DSS ak ajans federal yo, ajans leta yo ak 
ajans lokal yo, nan jiridiksyon New York ak nan lòt jiridiksyon yo. 
Men kèk itilizasyon SSN yo: pou verifye idantite, pou idantifye epi 
verifye revni ou reyalize ak revni ou pa reyalize, pou wè si paran ki p 
ap viv avèk timoun kapab jwenn pwoteksyon asirans sante pou moun 
ki aplike yo, pou wè si moun ki aplike yo kapab jwenn sipò medikal, 
epitou pou wè si moun ki aplike yo kapab jwenn lajan oswa lòt èd. Yo 
ka itilize SSN yo tou pou idantifikasyon benefisyè a andedan ak ant 
ajans Medicaid gouvènman santral pou asire sèvis yo disponib pou 
benefisyè a. Epitou, si mwen aplike pou lòt pwogram nan aplikasyon 
komen sa a, pwogram sa yo ap jwenn SSN mwen epitou yo kapab 
itilize li nan administrasyon pwogram nan.

POU MOUN KI APLIKE POU MEDICAID SÈLMAN
• 	� Divilgasyon Dosye Edikasyon 

Mwen bay pèmisyon pou depatman sèvis sosyal zòn nan ak Eta 
New York jwenn nenpòt enfòmasyon konsènan dosye edikasyon 
pitit mwen (yo), ki endike nan dokiman sa a, ki nesesè pou mande 
ranbousman Medicaid pou sèvis edikasyon ki asosye avèk sante, 
epitou pou bay ajans gouvènman federal apwopriye aksè nan 
enfòmasyon sa yo pou yo fè verifikasyon sèlman.

• 	� Early Intervention Program 
Si yo evalye pitit mwen pou New York State Early Intervention 
Program oswa si pitit mwen ap patisipe nan pwogram nan, mwen 
bay pèmisyon pou depatman sèvis sosyal zòn nan ak Eta New York 
divilge enfòmasyon sou kalifikasyon pitit mwen pou Medicaid ba 
Early Intervention Program konte mwen pou voye bòdwo ba 
Medicaid.

• 	� Ranbousman Depans Medikal 
Mwen rekonèt mwen gen yon dwa nan aplikasyon Medicaid mwen, 
oswa annapre, pou mande ranbousman depans mwen te peye pou 
swen medikal, sèvis oswa materyèl ki garanti mwen te resevwa 
pandan peryòd twa (3) mwa anvan mwa aplikasyon mwen. Apre 
dat aplikasyon mwen an, ranbousman swen medikal, sèvis ak 
materyèl ki garanti yo ap disponib sèlman si mwen jwenn li nan 
klinik pwofesyonèl swen sante ki antre nan Medicaid.

FAMILY HEALTH PLUS AND MEDICAID MANAGED CARE
Mwen rekonèt pou mwen kapab resevwa avantaj Family Health Plus, 
mwen dwe antre nan yon plan sante swen kontwole. Mwen konnen 
tou nan kèk konte, si mwen antre nan yon plan sante mwen ka gen 
obligasyon pou resevwa Medicaid. Mwen li fason pou mwen konnen 
si konte kote m ap viv la egzije moun ki nan Medicaid pou yo antre 
nan yon plan sante, ak fason pou konnen ki plan sante ki disponib 
pou mwen nan Family Health Plus ak nan swen kontwole Medicaid. 

Mwen rekonèt si yo jwenn mwen kalifye pou Family Health Plus, m 
ap antre nan plan Family Health Plus mwen chwazi a. Mwen/nou 
rekonèt si yo jwenn mwen/nou kalifye pou Medicaid alaplas Family 
Health Plus epi si mwen/nou ap viv nan yon konte ki egzije moun ki 
nan Medicaid yo pou yo antre nan yon plan sante swen kontwole, 
mwen/nou ap antre nan plan sante mwen/nou chwazi a sof si plan 
sante a pa patisipe nan swen kontwole Medicaid.

Si mwen/nou ap viv nan yon konte ki pa egzije moun ki nan plan an 
antre nan yon plan sante swen kontwole Medicaid, mwen/nou ap 
toujou antre nan plan sante mwen/nou te chwazi a sof si mwen/nou 
fè depatman sèvis sosyal zòn mwen konnen sa alekri, oswa si mwen/
nou koche kaz nan Seksyon I, si mwen/nou pa vle antre nan plan an.

Mwen li fason pou konnen dwa ak avantaj mwen pral resevwa kòm 
yon manm yon plan sante swen kontwole ak limit avantaj manm swen 
kontwole a. Mwen rekonèt nan Family Health Plus ak nan swen 
kontwole Medicaid, mwen dwe chwazi yon Pwofesyonèl Swen Sante 
Prensipal (PCP) epi m ap gen yon chwa nan omwen twa (3) PCP nan 
plan sante mwen. Mwen rekonèt depi mwen antre nan yon plan 
sante, m ap gen pou itilize PCP mwen ak lòt pwofesyonèl swen sante 
nan plan sante mwen sof nan kèk sikonstans espesyal.

Mwen rekonèt si mwen fè pitit mwen pandan mwen se yon manm nan 
plan sante swen kontwole Medicaid, y ap mete pitit mwen nan menm 
plan sante kote mwen ye a. Mwen rekonèt si mwen fè yon timoun 
pandan mwen se yon manm nan plan Family Health Plus ki patisipe 
nan swen kontwole Medicaid tou, y ap mete pitit mwen nan menm 
plan sante kote mwen ye a. 

• 	� Divilgasyon Enfòmasyon Medikal 
Mwen dakò pou yo divilge nenpòt enfòmasyon medikal ki konsène 
mwen ak nenpòt manm fanmi mwen kapab bay konsantman mwen 
pou yo: 

	 •  �PCP mwen, nenpòt lòt pwofesyonèl swen sante oswa Depatman 
Sante Eta New York (NYSDOH) pou plan sante mwen ak nenpòt 

pwofesyonèl swen sante ki patisipe nan pran swen mwen oswa 
swen fanmi mwen, jan sa nesesè yon fason rezonab pou plan 
sante mwen oswa pou pwofesyonèl swen sante mwen yo ban 
mwen tretman, peman oswa operasyon swen sante. Sa ka gen 
ladan enfòmasyon sou reklamasyon nan famasi ak lòt 
enfòmasyon sou reklamasyon medikal ki nesesè pou ede 
kontwole swen sante mwen; 

	 •  ��Plan sante mwen ak nenpòt pwofesyonèl swen sante pou 
NYSDOH ak lòt ajans federal, ajans leta ak ajans lokal ki gen 
otorizasyon pou objektif administrasyon pwogram Medicaid, 
Child Health Plus, ak Family Health Plus; epi

	 •  �Plan sante mwen ba lòt moun oswa òganizasyon, jan sa nesesè 
yon fason rezonab pou plan sante mwen pou bay tretman, 
peman, oswa operasyon swen sante. 

Mwen dakò tou pou enfòmasyon yo divilge yo pou tretman, peman 
ak operasyon swen sante ka gen ladan enfòmasyon sou VIH, 
enfòmasyon sou sante mantal oswa enfòmasyon sou abi alkòl ak 
dwòg konsènan mwen ak manm fanmi mwen nan limit lalwa bay 
otorizasyon, jouk lè mwen anile konsantman sa a. 

Si plis pase yon adilt ki nan fanmi mwen antre nan Family Health 
Plus oswa nan plan sante Medicaid, siyati chak adilt ki aplike ap 
nesesè pou konsantman pou divilge enfòmasyon yo.

• �Ranbousman Depans Medikal yo 
Mwen rekonèt si yo detèmine mwen kalifye pou Family Health Plus, 
enskripsyon mwen nan plan an ap kòmanse nan egzakteman 90 jou 
apati dat mwen remèt yon fòm aplikasyon ki ranpli. Sizoka gen yon 
erè oswa reta nan enskripsyon mwen, Medicaid ka gen posiblite pou 
remèt mwen depans medikal rezonab mwen fè akòz erè a oswa reta 
a. Medicaid ka peye pwofesyonèl swen sante mwen pou nenpòt 
depans ki pa fèt sèlman si pwofesyonèl swen sante a se yon 
pwofesyonèl swen sante ki nan Medicaid.

SEKSYON SA A SE POU BIWO A ITILIZE SÈLMAN

Se moun ki bay èd nan aplikasyon an ki dwe ranpli seksyon sa a

Siyati Moun ki Te Jwenn Enfòmasyon sou Kalifikasyon an:

X

Anplwaye Nan: (tcheke youn)    Ajans ki Baze nan Kominote epi ki Fasilite Enskripsyon    

 Plan Sante            Distri Sèvis Sosyal            Ajans Founisè            Enstitisyon Kalifye

 Non Patwon:

Se Moun ki Fasilite Enskripsyon yo ki dwe ranpli seksyon sa a    

Moun ki Fasilite Enskripsyon: Non Ajans Prensipal/Plan an: ID Òganizasyon Prensipal/Plan an:

Lang ki Itilize pou Bay Èd nan  
Aplikasyon an:
 

Dat Kòmansman Aplikasyon an: Nimewo Sekans  
Aplikasyon an:

Dat Aplikasyon  
an Ranpli:

Se Distri Sèvis Sosyal la ki dwe itilize seksyon sa a

Moun ki Detèmine Kalifikasyon an: Dat: Moun ki Apwouve Kalifikasyon an: Dat:

Sant/Biwo: Dat Aplikasyon an: ID Inite a: ID Travayè Sosyal:

Non ki nan Dosye: Distri: Kalite Dosye: Dosye #:

Dat li anvigè: Kòd Rezon Dispozisyon MA:

   Kòd pou Refi a       Retrè

Mandatè: 

   Wi                     Non

Rejis #: Vèsyon:

Se Plan Child Health Plus ki dwe itilize seksyon sa a

Dispozisyon CHPlus:

  Apwouve        Refize

Kòd pou Refi a: Dat li Kòmanse: Kantite Timoun ki Antre nan Plan an (CHPlus):

Antre Kòd Timoun ki Aplike a:

Medicaid	 CHPlus

